PRAVILNIK
O POSEBNIM ODREDBAMA ZA ČLANOVE

SPORTSKO RIBOLOVNOG DRUŠTVA “MILJACKA”
OPŠTE ODREDBE

Član 1.

Član SRD “Miljacka” može biti svaki državljanin BiH ili strani državljanin po odluci Upravnog odbora. Članstvo u SRD “Miljacka” je dobrovoljno. Da bi se ostvarilo članstvo, potrebno je potpisati izjavu/pristupnicu u kojoj se obavezuje da će djelovati u skladu s pravilima društva i ispunjavati obaveze članstva.
PRIJEM I USLOVI ČLANSTVA U SRD “MILJACKA”
Član 2.

Članovi moraju zadovoljiti sljedeće uslove:

1) Prisustvo na informativnim sastancima na kojim će ih predstavnici SRD “Miljacka” upoznati sa organizacijom i aktivnostima za naredni period.

2) Obavljeno minimalno 18 sati rada, na aktivnostima koje organizuje SRD “Miljacka”, kao što su: pomoć pri poribljavanjima, učestvovanje u radnim akcijama, pomoć pri zaštiti plodišta u vrijeme mrijesta, kao i u drugim aktivnostima koje članovima dodijeli uprava SRD “Miljacka”. Članovi stariji od 65 godina i članovi sa više od 50% invaliditeta nisu obavezni ispuniti propisani fond radnih sati.

3) Uplaćen umanjen doprinos za osposobljavanje novih članova, u visini koju odredi Upravni odbor SRD “Miljacka”.
Član 3.
Članovi koji zbog zauzetosti drugim obavezama ne mogu ispuniti fond obaveznih radnih sati, trebaju se obratiti Upravi SRD “Miljacka” i zatražiti mogućnost materijalne nadoknade za propisane radne sate. Ukoliko Upravni odbor odobri molbu, član nadoknadjuje radne sate po cjenovniku kojeg definiše SRD “Miljacka”.

Član 4.
Članovi koji nisu ispunili ili nadoknadili propisani fond radnih sati za tekuću godinu, gube pravo na članarinu za narednu godinu tj. ne mogu biti članovi udruženja u narednoj godini.
Član 5.
Po završenom programu osposobljavanja novi članovi dužni su pristupiti provjeri znanja od strane predstavnika SRD “Miljacka”.

Član 6.
Za vrijeme trajanja programa osposobljavanja kandidat za članstvo ima status pripravnika. Do prijema u punopravno članstvo pripravniku je dozvoljen ribolov isključivo uz prisustvo starijih članova SRD “Miljacka”.

Član 7.
Po prijemu u članstvo udruženja ribolovac se odlučuje kojoj osnivačkoj sekciji će pripadati. Osnivačke sekcije su određene Statutom SRD “Miljacka”.

POSEBNE DUŽNOSTI ČLANOVA ZA VRIJEME RIBOLOVA

Član 8.
(1)  Za vrijeme ribolova članovi SRD “Miljacka” dužni su ponašati se sportski i kolegijalno te vaspitno djelovati na nove i maloljetne članove.

(2)  Članovi SRD “Miljacka” su dužni:
· upozoriti druge ribolovce na nepravilnosti prilikom izvodjenja ribolova te iste prijaviti ribočuvarskoj službi

· poštovati upute ribočuvarske službe u skladu sa njihovim nadležnostima

· očistiti ribolovno mjesto barem do stanja u kojem su ga zatekli pri početku ribolova

· poznavati cijelo ribolovno područje, njegove granice i važeći ribolovni režim

· neprekidno se brinuti za zaštitu vode i ribljih vrsta a posebno plodišta, mrijestilišta i ribljih staza

· u slučaju opažanja zagadjivanja vode ili pomora ribe učiniti sve što je moguće da se isto spriječi i odmah obavijestiti nadležne u SRD “Miljacka”
· učestvovati u radu i pomagati ribočuvarsku službu te savjesno i samostalno provoditi ribolovački nadzor na vodi

Član 9.

U slučaju da član ne poštuje ribolovni režim te prava i dužnosti u vezi sa izvodjenjem ribolova u SRD “Miljacka” ili kako je definisano u ZSR FBiH ili u drugim pravilnicima i propisima koji regulišu slatkovodno ribarstvo i zaštitu okoline, tretiraće se kao disciplinski prekršaj a discplinska mjera odrediće se na Upravnom odboru SRD “Miljacka”
Član 10.
Pored posebnih dužnosti propisanih ovim Pravilnikom, za članove SRD “Miljacka” vrijede i redovne dužnosti i pravila propisana Statutom SRD “Miljacka”.

RIBOLOVNE DOZVOLE ZA ČLANOVE SRD “MILJACKA”
Član 11.
Ribolovne dozvole za članove, obzirom na trajanje mogu biti:

(1) Godišnje dozvole - sa definisanim brojem ribolovnih dana u sezoni.
Punopravni članovi SRD “Miljacka” ostvaruju pravo na godišnje dozvole.

U godišnjoj dozvoli je definisan broj dozvoljenih ribolovnih dana u toku jedne ribolovne sezone. Član je dužan uredno popunjavati podatke o datumu ribolova i ostvarenom ulovu na predviđenom mjestu u godišnoj dozvoli. Na zahtjev ribočuvarske službe, član je dužan dati godišnju dozvolu na uvid. 

(2) Dnevne i vikend dozvole - po isteku broja ribolovnih dana definisanih u godišnjoj dozvoli.
Po isteku definisanog broja ribolovnih dana u godišnjoj dozvoli, član je dužan kupiti doplatnu dnevnu ili vikend dozvolu po cijeni za članove koju odredjuje Upravni odbor SRD “Miljacka”
(3) Počasne članske kartice se izdaju za istaknute članove SRD “Miljacka” na osnovu prijedloga  Upravnog odbora, a usvaja ih Skupština Udruženja. 

Član 12.
Članovima SRD “Miljacka” sa punopravnim članstvom, važećom dozvolom i pristupnicom Takmičarskoj sekciji, dozvoljen je ribolov na čitavom području kojim raspolaže SRD “Miljacka” i to:

(1) otvorenom toku rijeke i jezera, strogo u skladu sa propisanim ribolovnim režimom

       i tehnikama
(2) Izdvojenom ribolovnom stazom, strogo u skladu sa propisanim ribolovnim režimom Fly Fishing i Spin tehnikom
(3) Izdvojenom stazom u svrhu priprema za takmičenja, strogo u skladu sa propisanim ribolovnim režimom i tehnikama izuzev ekonomskih/trofejnih zona u posebnim revirima.
Član 13.
Cijene i broj izdatih upisnina/pristupnica za članove Takmičarskih sekcija iznosi 100,00 km u toku ribolovne sezone a cjenu je propisalo Federalno Ministarstvo Privrede KS. Povećanje ili smanjenje cijene upisnine/pristupnice Takmičarskih sekcija donosi Upravni odbor SRD “Miljacka”  na prijedlog Takmičarskih sekcija.

Član 14.
Članovima SRD “Miljacka”  sa punopravnim članstvom je dozvoljeno u ribolov pozvati još jednog ribolovca - gosta SRD “Miljacka”, uz sljedeća pravila:

(1) Član može izvoditi ribolov u toku jednog dana sa jednim (1) gostom ribolovcem.

(2) Član je obavezan tražiti odobrenje od uprave SRD “Miljacka” za ribolovca - gosta, te posjetu gosta najaviti ribočuvarskoj službi.
(3) Za svaki dan ribolova sa ribolovcem - gostom, član mora upisati datum i popuniti DVIJE (2) zasebne rubrike ribolovnih izlazaka u svojoj godišnjoj dozvoli.

(4) Član ne može uvesti gosta u ribolovnu stazu bez kupljene dnevne dozvole.
(5) Član je dužan informisati ribolovca - gosta o režimu i pravilima ribolova kao i pridržavati se odredbi iz Člana 9. ovog Pravilnika.

(6) Član SRD “Miljacka” ne može biti gost drugom članu SRD “Miljacka”.

(7) Ribolovac - gost  i član SRD “Miljacka” moraju loviti na vidnoj razdaljini

Član 15.
Godišnja dozvola za članove:

Cijenu godišnje i dnevne dozvole za izdvojenu ribolovnu stazu odredio je Upravni odbor SRD “Miljacka”, a istu je propisalo Federalno Ministarstvo Privrede KS.
Cijena godišnje dozvole iznosi 100 KM i ista se može kupiti na obročnu otplatu uz dogovor sa Upravnim odborom SRD “Miljacka”
Cijena dnevne dozvole iznosi 10 KM.
Članarina SRD “Miljacka”:

Cijenu članarine u iznosu od 30 km odredio je Upravni odbor  SRD “Miljacka”, a 

povećanje cijene članarine određuje Skupština udruženja.
ZAVRŠNE ODREDBE

Član 16.
Ukoliko zbog povećanog priliva novih članova postoji mogućnost prekoračenja nekih od ograničenja koje propisuje ribolovno-gospodarstvena osnova za rijeku Miljacku, SRD “Miljacka” zadržava pravo privremenog obustavljanja prijema novih članova.

Član 17.
Pravilnik stupa na snagu po usvajanju na Upravnom odboru SRD “Miljacka”.

